
Padze 1 

Y aviye in cou in rat qué, en pa'èn dérò la cllenda, i y at èguro-se la pi. 

Adòn l’èt aló 'en di coldagnì é y a deu-llu : 

« Coldagnì, Coldagnì, i pa'ó dérò la cllenda é dz’é éguro-me la pi !  Pè pliric, tu pouc-tì mè rémendé 

la pi ? » 

« Traca'a-tè po moun pitchoù rat ! Ma dz’é manca di 'èye pé té rémendé la pi ! Té fo alé avoué lo 

gadén llu démandé tchécca dé 'èye ». 

Adòn lo rat l’et aló avoué lo gadén é y a deu-llu : 

« Gadén, gadén, pè pliric ! Tu pouc-tì mé baillì tchécca dé 'èye ? Paai dzu polto poue lé 'èye i 

coldagnì é lo coldagnì mé rémende poue la pi qué dz’é éguro-me en pa'èn dérò la cllenda ». 

« Traca'a-tè po moun pitchoù rat ! Ma dz’é manca dé la faeunna pé pou'il té baillì lé 'èye ! Té fo alé 

'en di moulunì é llu démandé tchécca dé faeunna ». 

Adòn lo rat l’et aló avoué lo moulunì é y a deu-llu : 

« Moulunì, moulunì, pé pliric, tu pouc-tì mé baillì tchécca dé faeunna ? Paai polto poue la faeunna 

i gadén, lo gadén mé baille poue lé 'èye, mè dzu polto poue lé 'èye i coldagnì é lo coldagnì mé 

rémende poue la pi qué dz’é éguro-me en pa'èn dérò la cllenda ». 

« Traca'a-tè po moun pitchoù rat ! Ma dz’é manca di gran pé pou'il fa la faeunna ! Té fo alé avoué 

lo tsan démandé-llu tchécca dé gran ». 

Adòn lo rat l’et aló en tsì lo tsan é y a deu-llu : 

« Tsan, tsan, pé pliric, tu pouc-tì mé baillì tchécca de gran ? Paai polto poue lo gran i moulunì, lo 

moulunì mé baille poue la faeunna, mè dzu polto poue la faeunna i gadén, lo gadén mé baille  poue 

lé 'èye, mè dzu polto  poue lé 'èye i coldagnì é lo coldagnì mé rémende  poue la pi qué dz’e éguro-

me en pa'èn dérò la cllenda ». 

« Traca'a-tè po moun pitchoù rat ! Ma dz'é manca di fémì pé fa crèitre lo gran ! Té fo alé avoué la 

vatse démandé-lleu tchécca dé fémì ». 

Adòn lo rat, tchécca lagnà, l’et aló avoué la vatse é y a deu-lleu : 

« Vatse, vatse, pé pliric, tou pouc-tì mé baillì tchécca dé fémì ? Paai polto poue lo fémì i tsan, lo 

tsan mé baille poue lo gran, mè dzu polto poue lo gran i moulunì, lo moulunì mé baille poue la 

faeunna, mè dzu polto poue la faeunna i gadén, lo gadén mé baille poue lé 'èye, mè dzu polto poue 

lé 'èye i coldagnì é lo coldagnì mé rémende poue la pi qué dz’é éguro-me en pa'èn dérò la cllenda ». 

«Traca'a-tè po moun pitchoù rat ! Ma dz'é manca di fen pé té baillì lo fémì ! Té fo alé en tsì lo pro é 

llu démandé tchécca dé fen ». 

Adòn lo rat, encó tchécca pu lagnà, l’et aló avoué lo pro é y a deu-llu : 

« Pro, pro, pé pliric, tu pouc-tì mé baillì tchécca dé fen ? Paai polto poue lo fen a la vatse, la vatse 

mé baille poue tchécca dé fémì, mè dzu polto poue lo fémì i tsan, lo tsan mé baille poue lo gran, mè 

dzu polto poue lo gran i moulunì, lo moulunì mé baille poue la faeunna, mè dzu polto poue la 

faeunna i gadén, lo gadén mé baille poue lé 'èye, mè dzu polto poue lé 'èye i coldagnì é lo coldagnì 



 

Padze 2 

mé rémende poue la pi qué dz’é éguro-me en pa'èn dérò la cllenda ». 

« Traca'a-tè po moun pitchoù rat ! Ma dz'é manca d’éve pé té baillì lo fen ! Té fo alé tanque i ruc  

é llu démandé tchécca d’éve ». 

Adòn lo rat, in cou pu lagnà, l’et aló tanque i ruc é y a deu-llu : 

« Ruc, ruc, pé pliric, tu pouc-tì mé baillì tchécca d’éve ? Paai polto poue l’éve i pro, lo pro mé 

baille poue lo fen, mè dzu polto poue lo fen a la vatse, la vatse mé baille poue tchécca dé fémì, 

mè dzu polto poue lo fémì i tsan, lo tsan mé baille poue lo gran, mè dzu polto poue lo gran i 

moulunì, lo moulunì mé baille poue la faeunna, mè dzu polto poue la faeunna i gadén, lo gadén 

mé baille poue lé 'èye, mè dzu polto poue lé 'èye i coldagnì é lo coldagnì mé rémende poue la pi 

qué dz’é éguro-me en pa'èn dérò la cllenda ». 

Adòn lo ruc i baille l’éve i pitchoù rat qué la polte i pro ; 

lo pro llu baille lo fen, lo rat i polte lo fen a la vatse ; 

la vatse llu baille lo fémì, lo rat i polte lo fémì i tsan ; 

lo tsan llu baille lo gran, lo rat i porte lo gran i moulunì; 

lo moulunì llu baille la faeunna, lo rat i polte la faeunna i gadén; 

lo gadén llu baille lé 'éye é lo rat i polte lé 'éye i coldagnì qué llu rémende la pi qué i y at éguro-

se en pa'èn dérò la cllenda ! 


